
ДИЗАРТРИЯ НУТҚ НУҚСОНИГА ЭГА БЎЛГАН БОЛАЛАРДА 
НУТҚНИНГ ФОНЕТИКО-ФОНЕМАТИК ЖИҲАТДАН

РИВОЖЛАНИШИНИНГ ЎЗИГА ХОСЛИГИ

Бугунги кунда учинчи Ренессанс даврида ўсиб келаётган ёшларни ҳар томон-
лама ривожлантириш масаласини ҳал этишда жаҳоннинг илғор ғоялари ҳамда 
миллий қадриятларга асосланган ислоҳотлар тизимли олиб борилмоқда. Хусусан, 
она тилини самарали ўргатиш, ёшларда нутқ маданиятини шакллантириш, давлат 
тилида муваффақиятли иш юритиш каби кўникмаларни шакллантиришда мак-
табгача ва мактаб таълимини инновацион технологиялар асосида ташкил этиш 
долзарб аҳамият касб этмоқда. Ўсиб келаётган ёшлар орасида турли нутқ камчи-
лигига эга болалар ҳам мавжуд бўлиб, улар томонидан ўқув фанларининг сама-
рали эгалланишига эришишда ҳамда уларни мустақил ҳаётга тайёрлашда кор-
рекцион ишларни эрта ва методик жиҳатдан тўғри олиб бориш юзасидан илмий 
тадқиқотларга устуворлик берилмоқда. 

Мактабгача ва кичик мактаб ёшидаги болаларда учрайдиган нутқ камчили-
кларини ташхислаш, уларни бартараф этишда логопедик хизматни ташкил этиш 
бўйича хорижий ва миллий махсус педагогикада илмий изланишлар олиб борил-
ган. Ушбу тадқиқотлар мазмунида нутқ камчиликлари орасида дизартрия оғир 
нуқсон сифатида қайд этилади. Чунки ушбу нутқ камчилиги оқибатида бола-
ларда товушлар талаффузи бузилади. Товушларни ноаниқ талаффуз қилиш эса 
нутқнинг тушунарсизлигини келтириб чиқаради. Бу ҳолат болаларда турли психо-
логик ноқулайликларни юзага чиқаради. Натижада болалар нафақат атрофдагилар 
билан мулоқотда чекланган тарзда, балки атроф, оламни англаш, ўқув фанлари 
мазмунини ўзлаштириш жараёнида ҳам пассивликни намоён қилади. 

Дизартрия нутқ камчилигига эга болаларда нутқ фонетико-фонематик 
жиҳатдан ўзига хос тарзда ривожланади. Чунки нутқ аппарати ҳолати ва фаоли-
яти товушлар талаффузини қийинлаштирибгина қолмай, уларнинг эшитиб идрок 
этилишига ҳам салбий таъсирини кўрсатади. Маълумки, товушлар нутқнинг энг 
кичик бирлиги сифатида сўзлар ва сўз бирикмалари ҳамда жумлаларнинг эшити-
лишида, маъно жиҳатидан тушунилишида алоҳида ўрин тутади. 

Фонема (юнонча. phoneme – товуш) – тил товуш қурилишининг маъноли бир-
лиги – морфемаларни таниб олиш ва фарқлаш учун хизмат қиладиган фонетик 
бирлик.

Дизартрия – бу нутқ аппарати иннервациясининг органик бузилиши оқибатида 
юзага келадиган нутқнинг талаффуз томонидан бузилиши ҳисобланади.

Дизартрия нутқ камчилигининг енгил даражаси билан ишлашнинг илк тав-
сиялари 1969 йилда О.А.Токарева томонидан таклиф этилган. Енгил даражадаги 
дизартрияда товушларни алмаштириш, товушларнинг бузилиши, дикциянинг 
ёмонлиги, нутқ ифодалилигининг яхши ривожланмаганлиги асосий симптомлар 
ҳисобланади. 

Махсус педагогик адабиётларда тилга олинадиган фонетико-фонематик 
нуқсонларни ўрганиш бўйича ёндашувлар методологиясини аниқлашда «товуш-
ларни талаффуз этишдаги нуқсон» атамаси муҳим ўрин тутади, шунинг учун, 
аввало, «тил» ва «нутқ» тушунчалари ўртасидаги фарқланишни эътиборга олиш 
лозим бўлади. 

“Нутқ функцио¬нал тизимининг фонетик ва фонологик бирликлари 
тўғрисидаги ҳамда интегратив фаолиятда бўлгани каби, нутқий ифоданинг асо-
сида мураккаб дифференциал иерархик бирлашган динамик, марказлараро муно-
сабатлар ётади, нутқ ва ундаги нуқсон структураси, шунингдек, коррекцион-лого-
педик таъсир жараёнини тизимли ташкил этиш тамойили тўғрисидаги ўзига хос 
механизмлар, замонавий тасаввурлар амалиётда тез-тез ишлатилади.” 

Дизартрия нутқ нуқсонига эга бўлган мактабгача ва кичик мактаб ёшидаги 
болалар нутқининг фонетик ва фонологик даражасини тадқиқ қилиш учун бизга 
муҳим бўлган қуйидаги қоидалар намоён бўлади. Узлуксиз синтетик ва таҳлилий 
структура бўлиб, организмни атроф муҳит билан ўзаро боғловчи икки восита 
билан мутаносиб ҳисобланади. 

Марказий ва периферик нерв тизимининг бузилиши унга қарама-қарши бўлган 
ташқи ўзаро ички алоқадорлик структура механизми (синте¬тик ва таҳлилий); 
нутқ-тил тизимининг моторли ва сен¬сорли компонентлари ўртасидаги ички 
алоқадорлиги; организмнинг атроф муҳит билан алоқадорлиги бузилишига олиб 
келади. Бундай ҳолатда ўз-ўзини тартибга солувчи нутқ механизми «ҳаракатсиз» 
жараёнда қолади. Оғзаки нутқнинг ўзини-ўзи ривожлантириш жараёнидаги 
кўплаб хилма-хил бузилиш жараёнлари дизартрия нутқ нуқсони ҳисобланади. 
Дизартрия нутқ нуқсонида ўзини-ўзи тартибга солиш механизми амалга 
ошмайди, нутқни шакллантирадиган восита артикуляцион нутқ аппарати мускул-
лари иннервация бўлиб органик нуқсон ва артикуляцион моторикада бузилишга 
олиб келувчи, босқичма-босқич, бир босқичдан бошқасига ривожланиб борувчи, 
товуш чиқаришни эгаллаш нуқсонига олиб келиши тайин бўлган диспраксия 
юзага келади. 

Фонетик ҳодиса синтетик структурага мансуб нутқ фонологик таҳлилийдир.
E.H.Винарская тилнинг фонетик (сенсомотор) ва фо¬нологик (тил) дара-

жасида қабул қилнишини алоҳида кўрсатиб, уларнинг ўзаро ҳамкорликда 
ҳаракатланишини таъкидлайди. Шу тариқа, талаффуз қилинадиган товушларнинг 
моторли ҳаракатли босқичида ушбу тилнинг фонетик қонуниятини эътиборга 
олувчи кинетик дастур яратилади. Талаффуз қилинувчи товушларнинг ҳаракатли 
кинетик дастурининг яратилиши кинетик ва эшитиш образлари бўлган сўзлар 

асосида амалга оширилади ва қабул қилишнинг сенсорли-перцептив даражаси 
ва кинестетик таҳлил ва синтез сақланишини назарда тутади. Бу босқич нутқ 
орқали талаффуз қилинадиган товушларнинг туғилиши лингвистлар томонидан 
кўриб чиқилмайди, ҳолбуки, нутқни амалга ошириш фаолиятини аниқловчи ва 
сезиларли даражада унинг специфик белгиларини билдирувчи хусусиятга эга-
дир. Бу ҳодисанинг спецификасини (нутқ фаолиятининг ташқи талқинини) 
JI.C.Выготский шундай таърифлайди: «Тадқиқотлар далолат қилишича, нутқнинг 
ички, маъноли, семантик жиҳати нутқнинг товушли, фонемалар жиҳатидир, 
ҳолбуки, ҳақиқий бирликни шакллантиради, лекин уларнинг ҳар бири ўзининг 
ўзига хос қонуниятларига эга.» 

«Жонли» сўзлашга бўлган доимий қизиқиш, нутқ товушларининг физиоло-
гияси ва акустикасини ўрганишга бўлган эҳтиёж нутқ товушлари орасида пайдо 
бўлувчи, функционал муносабатлар (сўзларни ажратиш қобилияти) асосда бери-
ладиган нутқнинг товуш қурилиши ва акустик- артикуляция ва функционал-тил 
аспектларини бир қатор филологлар тушунчаларини ўз ичига олган ва фонема 
бирлиги сифатида номланадиган фонологик даража бирлигини ўрганувчи мах-
сус лингвистик фан – фонетиканинг алоҳида фан сифатида шаклланишига олиб 
келди.

Замонавий фонема тушунчаси ўтган асрнинг 70-80 йилларида вужудга кел-
ган, уни И.А.Бодуэн де Куртенэ ишлаб чиққан. Бу олим нафақат «ҳарфни» ва 
«товушни», балки «товуш» ва «фоне¬ма»ни фарқлаш заруратини асослаган, фанга 
«жисмоний (физик) фонетика» ва «психофонетика»ни киритган. 

T.B.Щерба И.А.Бодуэн де Куртенэнинг таълимотини ривожлантириб, фоне-
маларни аниқлашнинг функцио¬нал ёндашувини фанга киритди ва «ҳар бир тил-
нинг (нутқ) барча фонемалари ўзаро қарама-қарши бўлган ягона тизимни ҳосил 
қилади, бунда ҳар бир аъзо турли қарама-қаршиликлар сифатида алоҳида фонема 
тизимни аниқлайди, худди шундай гуруҳини ҳам» деб эътироф этди. «Фонема» 
атамаси асосий назарий манфаат бўлган И.А.Бодуэн де Куртенэ томонидан ишлаб 
чиқилган концепция йўналишидаги илмий тадқиқот марказида фонеманинг ўзи, 
унинг физик (жисмоний) ва психологик муносабатлар ётади. Кейинроқ, 30-йиллар 
охирларига келиб фонема тушунчасининг психо¬логиядан ажратилиши туфайли 
«психофонетика» фонологияга кўчиб ўтди, бу ерда товуш ва унинг физик реаллиги 
тил бирлиги ҳисобланмаслиги тўғрисидаги қоида талаб қилинди. Шу билан товуш 
ва фонема тушунчалари қарама-қаршилиги юзага келди. Фонемалар бир-бирига 
қарама-қарши хусусиятлари билангина эмас, балки нисбий сифати жиҳатидан ҳам 
аниқланади. «Фонемалар – бу аввало, оппозитивдир, нисбий ва салбий моҳиятга 
эга». Фонемалар артикуляци¬он ёки акустик терминларда ифодаланувчи бир 
ёки бир неча белгисига кўра қарама-қарши қўйилади. Р.Якобсон фонемани дис-
тинктив белгилар (терминологияда Ф.де Соссюр - «дифференциал элементлар» 
(«e’le’ments diffe’rentiels») мажмуи ёки тўплами деб белгилашни тавсия этади.

Фонеманинг таърифланишини бугунги кунда умумэътироф этилган деб 
ҳисоблаш мумкин. И.А.Бодуэн де Куртенэ томонидан ишлаб чиқилган фонема 
тушунчаси, кейинчалик В.А.Богородицко, Т.B.Щерба, М.И. Матусевич, 



МУҒАЛЛИМ ҲӘМ ҮЗЛИКСИЗ БИЛИМЛЕНДИРИЎ

144

JI.P.Зиндер, Р.И. Аванесов, A.A.Рефорематорский, М.В. Панов, JI.B. Бондарко ва 
бошқаларнинг тадқиқотларида акс этган. 

Фонеманинг замонавий назарияси икки йўналишга эгадир, аниқроғи объектга 
нисбатан икки фарқли жиҳатга эга бўлган қарашдир. Фонема товушларини физик 
идентификациялаш борасида шундай фикрлар келтирилади «...ўзида фонетик 
ўхшаш товушлар ёки товуш турини намоён этувчи нутқнинг алоҳида бирлиги-
дир; бундай ёндашувда ... фонемани қўллаш ва фаолият кўрсатишининг асосий 
контексти фақат фонетик сўз ҳисобланади. Фонемани ўрнатиш механик жара-
ёнга айлантирилади». Фонематик тинглашни рўёбга чиқариш босқичи таҳлили 
Н.Х.Швачкинанинг илмий изланишларида тилга олинган. Олим бу ерда фоне-
мани қабул қилишнинг муҳим қонуниятини кўрсатиб берган. Унлиларни қабул 
қилишда онтогенетик ривожланиш жараёнида, аввало, тилнинг кўтарилиши 
бўйича, кейин эса ёнламасига қарама-қарши қўйилиши шакллантирилади. Ундош 
фонемаларни қабул қилиш тартиби қуйидаги кетма-кетликда ифодаланади: аввало 
ундош товушнинг борлиги (йўқлиги) ҳолатини фарқлаш англаб олинади, кейин 
эса – сонор ва шовқинли, қаттиқ ва юмшоқ, жарангсиз ва жарангли ва ниҳоят, 
ҳуштакли ва шивирловчи товушлар фарқланади. Қаттиқ ва юмшоқ, шовқинли 
ундошлар сонорлардан олдин фарқлаб олинади. 

Бугунги кунда дизарт¬рия нутқ нуқсонини аниқлашдаги логопедик назария-
лар ва амалиёт дизартрия нутқ нуқсонларининг енгил турларини очиб бера олади. 
Уни таърифлаш учун турли атамалар қўлланилади: «енгил дизартрия»; «марказий 
органик ёки мураккаб дислалия»; «мураккаб тилдаги кафолат»; «заиф» артику-
ляр бузилиш шакллари; «оз» (муқобил тарздаги «кўп» ва «ўртача»га нисбатан); 
«(ўчган, суркалган) стёртая» дизартрия; «минимал дизартрик нуқсон».

XX аср биринчи ярмидаги адабиётларда фалажланишнинг енгил шакли 
тўғрисидаги маълумотлардан парчалар, улар учун характерли бўлган ҳаракат 
хусусиятлари ҳақидаги маълумотлар учрайди. М.О.Гуревич ва Н.И.Озерецкий 
таъкидлайдиларки, асаб тизими фаолиятидаги бундай нуқсон шакллари асо-
сан ноқулайлик, қўл маҳоратининг қониқарсизлиги, нутқдаги сезилар-сезилмас 
ўзгаришларни намоён қилади. 

Шу тариқа, логопедик адабиётларда XIX аср охири ва XX асар бошларида 
товушларнинг ноаниқ жаранглаши қоришиб кетган товушларни алоҳида гуруҳ 
қилиб таърифланган. Бундай турдаги нутқ нуқсонини келтириб чиқарувчи тенден-
циялар органик нуқсонлар билан биргаликда ўрганилади. Бундай нуқсонлардан 
фақат биттасигина уларнинг меха¬низм ва этиологиясини очиб бера олмайди.

XX асрнинг ўрталари ва охирларидаги этиология борасидаги тасаввурлар, 
дизартриянинг нутқий ва нутқий бўлмаган нуқсонлари характери ҳақидаги фик-
рлар М.Б.Эйдинова ва Правдина-Винарская; О.В.Правдина; Р.И.Мартынова; 
P.A.Белова-Давид; Э.Я.Сизова; Э.Я.Сизова, Э.К.Макарова; Е.Ф.Соботович; 
И.И.Панченко; Г.В.Гуровец ва С.И.Маевская; Е.М.Мастюкова, М.В.Ипполитова; 
JI.B.Лопатина, Н.В.Серебрякова; И.Б.Карелина; В.А.Киселе¬ва; O.A.Токарева; 
Л.В.Мелехова, M.Morley; M.Palmer; H.Reef ишларида ўз ифодасини топган. 

Дизартрия нутқ нуқсонининг этиологияси, бола ривожланишининг турли 

босқичларида мия структураси шаклланишига таъсир этувчи органик воситалар 
фаолияти билан боғланади.

Туғиш жараёнларида нисбатан кўпроқ учрайдиган патология онанинг туғиш 
фаолиятидаги заифлиги ҳисобланади. Бундай болалардаги эрта туғруқнинг 
ривожланиши бир қатор белгилари билан характерланади: ҳаддан зиёд безовта 
бўлиб ҳаракатланиш, секин-аста ва ҳеч бир асоссиз йиғи, уйқунинг бузилиши. 
Гўдак «ҳаёт ритмининг» бундай бузилиши туғма vасфиксия оқибатида бўлиши 
мумкин. Янги туғилган чақалоқларда псевдобульбар бузилишнинг илк аломат-
лари кузатилиши мумкин: заиф овоз, кўкракка талпинмаслик, сўрғични ушлаш-
даги қийинчилик, сўриш фаолиятининг сустлиги, тез толиқиб қолиш, сўриш 
рефлекси бузилганидан далолат беради, лаб ва тил артикуляцион мушакларининг 
парези эҳтимоли бўлиши мумкин. Тез-тез бўғилиш, озиқлантириш чоғида кўп 
сўлак ажралиши мушакларнинг эҳтимолий паретик ҳолати, тил орқали ютиниш 
нервининг ишдан чиққани ҳақида далолат беради. Кўкракдан озиқлантиришдаги 
қийинчиликлар болани эртароқ сунъий озиқлантиришга ўтказишга сабаб бўлади. 
Кейинроқ болаларда чайнаш ва ютишда қийинчиликлар кузатилиши мумкин. Бун-
дай нуқсонлар кўпинча логопедик хулосага эга болаларда аниқланадиган: дизар-
триянинг енгил даражасидир. 

Бундай болалардаги илк ривожланиш давр турли ва камдан-кам оғир касал-
ликлар (айниқса, биринчи ёши даврида) билан характерланади: вируслий грипп; 
пневмония; ошқозон-ичак касалликларининг оғир шакли; тез-тез, қайталовчи 
ўткир респиратор касалликлари; отитлар; инфекцион касалликлар; тонзилогенлар 
интоксикацияси, баъзи ҳолатларда юқори даражада иситмалаб ҳушини йўқотиш 
билан юз бериши; бошдаги жароҳат, зарбалар. Аксарият тадқиқотчилар, соматик ва 
инфекцион касалликлари билан келган дизартрия этиологиясига оид бўлган невро-
логик характердаги сабаблар фаолиятини чуқурлаштириши асосий рол ўйнайди 
деб ҳисоблайдилар. Тил ости нервлари зарарланиши билан боғлиқ нуқсонлар асо-
сий ҳисобланади (XII жуфт). Унинг намоён бўлиши турличадир: тилнинг ёнга, 
тепага, пастга ҳаракатланишидаги чекланиш; тил учининг пассивлиги, тилнинг 
ҳаддан зиёд кучаниши, тилнинг бир қисмидаги заифлик, айтилган ҳолатда тутиш 
чоғида тилнинг бесаранжомлиги, тил учининг дифференцияланмаган ҳаракати, 
ҳаракат суръатини оширганда тилнинг қотиши, мушаклар толиқишининг ортиб 
бориши, аниқлик, координациянинг йўқолиши, сўлак оқишининг ортиши, сўриш 
чоғида тилнинг бошқа тарафга бурлиши, тилнинг битта ярми ва унинг атрофие-
ясида парез, фибрилляр букиш ва бошқалар. Кўзни ҳаракатлантирувчи нервлар 
функциясининг зарарланиши бир тарафлама птоза шаклини (юқори қовоқнинг 
нормал ҳолатини йўқотиб пастга тушишидир) кўрсатади, бирлашиб келувчи ва 
узоқлашувчи ғилайлик; кўз олмачасининг ҳаракати ҳажми енгил турдаги ташқи 
қорачиқ билан чекланишгагина бориб етиши, аккомодация (кўзнинг турли масо-
фадаги нарсаларни очиқ равшан кўришга мослашуви) ва конверген¬ция (турли 
аждодлардан келиб чиққан организмларда бир хил ташқи муҳит таъсирига 
ўхшаш белигиларнинг пайдо бўлиши) учун синовлар қилинганда конвергенци-
янинг енгил парезлари юзага келади; нистагм, анизокор (кўз қорачиғининг икки 

хил бўлиши) бўлганида. Уч шохли нерв (V жуфт), тил халқум нерви, ютиниш 
(IX жуфт) ва сайёр нерв (X жуфт) асаб тизимининг оғир турдаги бузилиши, 
одатда, кузатилмайди. Бир қанча вазиятларда айрим тадқиқотчилар томонидан 
юмшоқ танглайнинг қисқаришида етишмовчилик кузатилади; кичик тилчанинг 
енгил фалажланган тарафига қарама-қарши тарафдан тепага тортишиши, тил 
орқали ютиш ва сайёр нервларнинг бир ёқлама зарарланишидан далолат беради. 
Юз нервларининг носимметрик жойлашуви (VII жуфт) асосан юз -лаб нервлари-
нинг ўнг ёки чап тарафи фалажланиши ҳисобига кузатилади, бу эса, ўз навбтида 
жағ, тишлардаги нуқсонларни, юз лунжининг бир тарафлама шишини келтириб 
чиқаради. Бош суяк мия нервлар фаолиятидаги нуқсонлар мушаклар координаци-
яси умумий мувозанатининг бузилиши ва гиперкинезларни келтириб чиқарувчи 
қобиқ ва қобиқ ости бузилишлар асосида пайдо бўлиши мумкин. 

Бош миянинг органик зарарланиши нафақат неврологик тизимда патоло-
гик кўринишларни пайдо қилади, балки вегетатив нерв тизимидаги рефлек¬тор 
муҳитнинг ҳам бузилишига олиб келади. Вегетатив нуқсонлар кафт ва товон 
гипергидрози, акроцианози, дермографизмида (оқ, барқарор, қизил), энурезда, 
трофик бузилишларда (нейродермит, терининг қуриши, семизлик ва бошқалар) 
пайдо бўлади. Дизарт¬риянинг енгил даражасига эга бўлган болалар рефлектор 
муҳити бир қатор хусусиятлари билан характерланади. Аксарият ҳолларда қуруқ 
томир ва периосталь рефлекслар жонланади. Тери реф¬лекслари фалажланиш 
тарафига қараб пасаяди. Бир қатор вазиятларда орал автоматизми рефлекслари 
(қидирув, хартумли, кафт-дахан ва бошқалар), шунингдек, Бабинский, Пуссеп, 
Россолимонинг беқарор, толиқувчи рефлекслари, подошвен рефлексни келтириб 
чиқарувчи веерсимптоми кузатилади; ги¬пер-анизорефлекси кўринади. Нутқни 
ҳаракатга келтирувчи анализаторнинг органик нуқсони нафақат нутқ ҳаракатининг 
(товушларнинг артикуляциялашгани) бузилишига, балки овоз, нутқий нафас, 
нутқнинг темпи ва ритми, унинг оҳангдорлигини ифодаланиши бузилишига ҳам 
олиб келади. Нутқни шакллантирувчи нафас, овоз ва артикуляцион органлар 
ҳаракатининг нормал жараёни аниқ, ҳажм ва қувват жиҳатидан етарли, тезкор 
ва синхрон бўлиши лозим. Дизартриянинг енгил даражасига эга бўлган бола-
ларда тўлақонли ифода ва нафасни координациялаш, фонатор ва артикуляцион 
ҳаракатлардаги қийинчилик, уларнинг ўзаро ҳамкорликда ҳаракатланиши мурак-
каблиги кузатилади. 

РЕЗЮМЕ
Ушбу мақолада  дизартрия нутқ нуқсонига эга бўлган болаларда нутқнинг фонетико-фонематик 

жиҳатдан ривожланишининг ўзига хослигини илмий назарий жиҳатдан очиб берилган. 

РЕЗЮМЕ
В статье научно обоснована специфика фонетико-фонематического развития речи у детей с дизартри-

ческие нарушениями  речи.

SUMMARY
The article scientifically substantiates the specificity of the phonetic and phonemic development of speech in 

children with dysarthric speech disorders.


